
ᐹᕙᓐᓛᓐᑯᑦ ᑐᖓᓱᒃᑎᑦᑎᔪᑦ ᐃᓚᓯᓕᐅᔾᔭᐅᓂᖓᓄᑦ 
ᐱᐅᓛᑦ−ᐃᓚᐅᖅᓯᒪᖏᑦᑐᑦ ᓴᕕᒃᓴᖅ ᑲᓇᑕᒥ 

ᐅᔭᕋᖕᓂᐊᒐᒃᓴᓪᓚᑦᑖᖑᖅᑎᑕᐅᓂᖓᓄᑦ  ᑎᑎᕋᖅᓯᒪᔪᓂᑦ 
 

ᐆᒃᕕᐅᓪ, ᐋᓐᑎᐅᕆᐆ - ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦ ᐅᐱᒋᔭᖓᑦ 
ᐃᓱᒪᓕᐅᕈᑕᐅᕋᑖᖅᑐᖅ ᒐᕙᒪᖏᓐᓂ ᑲᓇᑕᒥ ᐃᓚᓕᐅᔾᔨᓂᖏᓐᓄᑦ ᐱᐅᓛᒥ−ᐃᓚᐅᕆᐊᖃᖏᑦᑐᒥ / 
ᓴᕕᕋᒃᓴᑦᑎᐊᕙᐅᓛᓂᒃ ᑲᓇᑕᒥ ᐅᔭᕋᖕᓂᐊᒐᒃᓴᑦ ᐱᕐᔪᐊᖑᓪᓗᑎᒃ ᑎᑎᕋᖅᓯᒪᔪᑦ. ᑕᒪᓐᓇ 
ᑭᒃᑯᐊᖅᑕᐅᓯᒪᓂᒋᔭᖓ ᖃᓄᖅᑑᕈᑎᐅᔫᑉ ᐱᒻᒪᕆᐅᓂᖏᓐᓂ ᐅᔭᕋᖕᓂᐊᒐᒃᓴᓪᓚᑦᑖᖑᖅᑎᑕᐅᓂᖓᓄᑦ 
ᑲᓇᑕᒥ ᒪᑭᒪᔾᔪᑎᑎᒍᑦ ᐊᒻᒪᓗ ᓴᓇᕕᐅᔪᑦ ᓄᓇᖓᓂ.  
 
ᐃᓚᐅᔾᔭᐅᓂᖓ ᓴᕕᒃᓴᑦᑎᐊᕙᐅᓂᖅᐹᖅ ᓴᖅᑭᔮᖅᑎᑦᑎᔪᖅ ᐱᓕᕆᐊᒃᓴᓪᓚᕆᖏᓐᓂᒃ ᐊᔾᔨᒌᙱᑦᑐᓂ 
ᐱᓕᕆᕝᕕᓪᓗᐊᑕᕐᓂ, ᐃᓚᐅᓪᓗᓂ ᓴᕕᕋᔭᓕᐅᕐᓂᖅ, ᒪᑭᒪᔾᔪᑎᓂᒃ ᐱᕙᓪᓕᐊᑎᑦᑎᓂᖅ, ᐊᒻᒪᓗ 
ᓯᕗᕙᕆᐊᕐᓗᓂ ᓴᓇᕙᓪᓕᐊᓂᖅ. ᓯᕗᓕᖅᑎᐅᓪᓗᑕ ᐅᔭᕋᖕᓂᐊᖅᑎᐅᑎᓪᓗᑕ ᓴᕕᒃᓴᑦᑎᐊᕙᐅᓂᖅᐹᒥᒃ, 
ᐹᕙᓐᓛᓐᑯᑦ ᐊᖏᖅᓯᒪᑦᑎᐊᖅᑐᑦ ᐱᑕᖃᖅᑎᑦᑎᓗᑎᒃ ᑕᒪᑐᒥᖓ ᐅᔭᕋᖕᓂᐊᖅᑕᐅᔭᕆᐊᖃᓪᓚᕆᒃᑐᒥᒃ  
ᑲᔪᓰᓐᓇᕈᓐᓇᖅᑐᒃᑯᑦ ᐊᒻᒪᓗ ᑲᒪᑦᑎᐊᕐᓗᑎᒃ ᐅᔭᕋᖕᓂᐊᕐᓂᕐᒥ ᐱᐅᓯᐅᕙᒃᑐᓂᒃ.  
 
 “ᐃᓕᓴᕆᔭᐅᓂᖓ ᓴᕕᒃᓴᑦᑎᐊᕙᐅᓛᖅ ᐅᔭᕋᖕᓂᐊᖅᑕᐅᔭᕆᐊᖃᓪᓚᕆᖕᓂᖓ ᒪᓕᒃᑐᖅ 
ᐱᓕᕆᐊᒃᓴᑦᑎᓐᓄᑦ ᓴᖅᑮᓗᑎᒃ ᓂᐅᕐᕈᑎᒃᓴᑦᑎᐊᕙᓂᒃ ᑲᒪᓯᓐᓈᕐᓗᑎᒃ ᑲᔪᓰᓐᓇᕈᓐᓇᖅᑐᒃᑯᑦ 
ᐱᕙᓪᓕᐊᑎᑦᑎᓂᕐᒥᒃ” ᐅᖃᖅᑐᑦ ᐳᕋᐃᔭᓐ ᐱᓂ, ᐊᖏᔪᖅᑳᖅ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ 
ᑯᐊᐳᕇᓴᖏᓐᓄᑦ. “ᐅᐱᒍᓱᒃᑐᒍᑦ ᐃᑲᔪᕆᐊᒃᓴᖅ ᑲᓇᑕᒥ ᐅᔭᕋᖕᓂᐊᖅᑕᐅᔭᕆᐊᖃᓪᓚᕆᒃᑐᓄᑦ 
ᖃᓄᖅᑑᕈᑕᐅᔪᑦ ᐃᑲᔪᖅᑐᖅᑕᐅᖁᓪᓗᖏᑦ ᐱᕈᖅᐸᓪᓕᐊᓂᖏᑦ ᓴᓇᕝᕕᐅᔪᑦ ᑐᙵᕕᓪᓗᕆᒋᔭᕗᑦ 
ᒪᑭᒪᔾᔪᑎᑦᑎᓐᓄᑦ”  
 
ᑕᒪᓐᓇ ᐊᓯᔾᔨᕐᓂᖅ ᐅᒃᑯᐃᖅᑎᕆᓂᐊᕐᒥᔪᖅ ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᖅᑐᓂᒃ ᐹᕙᓐᓛᑯᓐᓄᑦ, 
ᑕᒪᐃᓐᓄᑦ ᑕᐃᑲᖓ ᑭᒃᑯᑐᐃᓐᓇᕐᓄᑦ ᐊᒻᒪ ᓇᖕᒥᓂᖅᓱᖅᑐᓂᑦ.  ᐹᕙᓐᓛᓐᑯᑦ ᐃᑲᔪᖅᑐᖅᑕᐅᔾᔪᐊᖅᓯᒪᔪᑦ 
ᑮᓇᐅᔭᑎᒍᑦ ᐊᒻᒪᓗ ᓂᕆᐅᒃᖢᑕ ᑕᒪᓐᓇ ᑐᓴᖅᑎᑦᑎᔾᔪᑕᐅᔪᖅ ᐃᓚᓯᒃᑲᓐᓂᕐᓂᐊᕐᓂᖓᓂᒃ ᑲᔪᓯᓂᕐᒥᒃ 
ᑮᓇᐅᔭᖃᖅᑎᑕᐅᓂᖓᓄᑦ ᐃᒃᐱᑭᑦᑐᕐᔪᐊᓕᕆᓂᖅ.  
 
ᐹᕙᓐᓛᓐᑯᑦ ᐊᐅᓚᓂᖏᑦ ᑐᖅᑲᖅᑕᕐᕕᓖᑦ ᓄᓘᔮᖕᓂ ᐅᔭᕋᖕᓂᐊᕐᕕᕐᒥᒃ, ᕿᑭᖅᑖᓗᖕᒦᖢᓂ ᓄᓇᕗᒻᒥ. 
ᐅᔭᕋᖕᓂᐊᕐᕕᒃ ᖃᐅᔨᒪᔭᐅᔪᖅ ᐱᐅᔪᒻᒪᕆᐊᓗᖕᒥ ᓴᕕᒃᓴᑦᑎᐊᕙᐅᓂᖅᐹᖃᕐᓂᖓᓂᒃ, 
ᐊᑐᓗᐊᕆᐊᖃᖏᖦᖢᓂ ᐅᒻᒪᖅᑯᑎᓂ ᑲᒪᒋᔭᐅᑎᓪᓗᒍ ᐊᒻᒪᓗ ᐊᕙᑎᒥᒃ ᐊᒃᑐᐃᓂᙱᓐᓂᖅᓴᐅᓪᓗᓂ 
ᖃᓄᐃᓐᓂᖅᓴᐅᓂᖏᑦ ᕿᒥᕐᕈᓪᓗᒋᑦ ᓴᕕᒃᓴᑦᑎᐊᕙᐅᓪᓗᐊᙱᑦᑐᓂᒃ ᐊᑐᖅᑕᐅᖔᖅᐸᒃᑐᑦ.  
 
ᐃᓚᔭᐅᓂᖓ  ᓴᕕᒃᓴᑦᑎᐊᕙᐅᓛᖅ ᐅᔭᕋᖕᓂᐊᖅᑕᐅᔭᕆᐊᖃᓪᓚᕆᒃᑐᓄᑦ ᑎᑎᕋᖅᑕᐅᓯᒪᔪᓄᑦ 
ᐱᐅᓯᒋᐊᕆᑐᐃᓐᓇᔾᔮᙱᑦᑐᖅ ᓱᕐᕌᖏᓐᓂᖓᓂᒃ ᐊᒻᒪᓗ ᖃᓄᐃᓪᓕᔾᔭᐃᖅᓯᒪᓂᖏᑦ ᑲᓇᑕᒥ 
ᐅᔭᕋᖕᓂᐊᒐᒃᓴᓂᑦ ᓱᓇᒃᑯᑖᖃᖅᑎᑦᑎᕙᒃᑐᑦ ᑭᓯᐊᓂᓕᑦᑕᐅᖅ ᐱᔾᔪᑕᐅᓂᐊᖅᑐᑦ ᐃᓱᒪᑐᓯᒪᔪᓂᒃ ᐊᒻᒪᓗ 
ᒪᑭᒪᔾᔪᑏᑦ ᐱᕈᖅᐸᓪᓕᐊᖁᓪᓗᒋᑦ. ᐹᕙᓐᓛᓐᑯᑦ ᓂᕆᐅᒃᑐᑦ ᑲᑐᔾᔨᖃᑎᖃᐃᓐᓇᕐᓂᐊᕐᓂᖏᓐᓂᒃ 
ᒐᕙᒪᓂᒃ, ᓴᓇᕝᕕᐅᔪᓂ ᐱᓕᕆᖃᑎᒋᔭᐅᔪᓂᒃ, ᐱᓗᐊᖅᑐᒥᓪᓗ ᐃᓄᐃᑦ ᓄᓇᖏᓐᓂᒃ ᑎᒥᐅᔪᓂᓪᓗ, 
ᐱᕚᓪᓕᕈᑎᖃᓛᖑᔪᓐᓇᖁᓪᓗᒋᑦ ᑕᒪᑐᒪᙵᑦ ᖃᓄᖅᑑᕈᑕᐅᓯᒪᔪᒧᑦ ᑎᒃᑯᐊᖅᓯᔾᔪᑎᒥ.  

ᖃᓄᑐᐃᓐᓇᖅ ᐊᐱᖅᑯᑎᒃᓴᓄᑦ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᕐᒧᑦ ᑐᒃᓯᕋᐅᑎᓄᑦ: 

ᐲᑕ ᐊᒃᒪᓐ 
ᑎᒍᒥᐊᖅᑎᐅᖃᑕᐅᔪᓄᑦ ᑭᒡᒐᖅᑐᐃᔨᓄᑦ ᑐᓴᐅᒪᑎᑦᑎᓂᕐᒧᓪᓗ 
ᐅᖃᓘᑖ: +1 (289) 834 0744 
ᖃᕆᓴᐅᔭᒃᑯᑦ ᐃᕐᖐᓐᓇᖅᑕᐅᑎᒃᑯ: peter.akman@baffinland.com 
ᖃᕆᓴᐅᔭᒃᑯᑦ ᐃᑭᐊᖅᑭᕕᒃ: https://baffinland.com/ 
 

 
 
 

 
ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦ ᑲᑐᔾᔨᖃᑎᒌᖕᓂᒃᑯᑦ ᓇᖕᒥᓂᕆᔭᐅᔪᖅ  ᐆᒻᒪᖅᑯᑏᑦ 
ᐊᒻᒪᓗ ᐅᔭᕋᖕᓂᐊᒐᒃᓴᓄᑦ ᐱᓕᕆᖃᑎᒌᓂ ᐊᒻᒪ ᐋᓯᓗᒥᑐᒃᑯᓐᓂ ᐊᐅᓚᑦᑎᓪᓗᑎᒡᓗ ᓄᓘᔮᖕᓂ 
ᓴᕕᒃᓴᑦᑎᐊᕙᐅᓂᖅᐹᒥᒃ ᐅᔭᕋᖕᓂᐊᕐᓂᕐᒥ ᕿᑭᖅᑖᓗᖕᓃᖦᖢᓂ, ᓄᓇᕗᑦ, ᑲᓇᑕᒥ. ᓄᓇᕗᒻᒥ 
ᓴᕕᒃᓴᑦᑎᐊᕙᐅᓂᖅᐹᖅ ᐱᐅᓛᖑᓪᓗᓂ ᓇᓂᔭᐅᓯᒪᔪᖅ.  
 
ᓄᓘᔮᖕᓂ ᐅᔭᕋᖕᓂᐊᕕᒃ ᐅᔭᕋᖕᓂᐊᓱᖅ ᐱᐅᓛᓂᒃ ᐊᐅᓪᓚᖅᑎᑕᐅᑲᐅᑎᒋᔪᓐᓇᖅᑐᓂᒃ ᓴᕕᒃᓴᓂᒃ ᓄᓇᕐᔪᐊᒥ. 
ᑖᓐᓇ ᐊᔾᔨᐅᙱᔾᔪᑎᖓ ᐊᓯᖏᓐᓂᒃ ᐊᒥᓱᓂ ᑕᒪᓐᓇ ᓴᕕᒃᓴᖅ ᓯᖃᓪᓕᔭᐅᓪᓗᓂ ᐊᕕᒃᑐᖅᑕᐅᓪᓗᓂ 
ᐅᔭᕋᖕᓂᐊᕐᕕᖕᒥ, ᐊᒻᒪ ᐊᐅᓪᓚᖅᑎᑕᐅᑲᐅᑎᒋᓪᓗᓂ ᓂᐅᕐᕈᓯᕐᕕᖕᓂᑦ - ᐃᓚᐅᕈᑎᖃᙱᖢᓂ 
ᑲᒪᒋᔭᐅᔾᔪᑎᖃᙱᖢᓂ, ᑕᐃᒪᐃᓐᓂᖓᓄᑦ ᐅᕕᓂᖕᒧᑦ ᐆᓐᓇᖅᑐᓕᖕᓂᒃ ᑕᓯᕋᓕᐅᖅᐸᙱᑦᑐᑦ.  
 
ᐹᕙᓐᓛᓐᑯᑦ ᐊᖏᖅᓯᒪᑦᑎᐊᖅᑐᑦ ᐊᐅᓚᓂᖃᕐᓗᑎᒃ ᐊᕙᑎᒥᒃ ᐊᒻᒪᓗ ᐃᓅᖃᑎᒌᑦᑎᐊᕐᓂᕐᒥᒃ ᑲᒪᑦᑎᐊᕐᓗᑎᒃ 
ᐃᑲᔫᑎᖃᕐᓂᐊᖅᑐᓂᒃ ᐃᓄᖕᓂᒃ, ᓄᓇᕗᒻᒥᐅᓂᒃ ᐊᒻᒪᓗ ᐊᓯᖏᓐᓂ ᐱᖃᖃᑕᐅᔪᓕᒫᓂᑦ. 
 
ᐃᓕᑦᑎᒃᑲᓐᓂᕈᒪᒍᕕᑦ ᖃᕆᓴᐅᔭᒃᑯᑦ ᑕᑯᔭᖅᑐᕐᓗᒍ ᐅᕗᖓ baffinland.com ᐊᒻᒪᓗ ᒪᓕᕐᓗᒋᑦ ᑐᐃᑐᒃᑯᑦ, 
ᕙᐃᔅᐳᒃᑯᑦ ᐊᒻᒪᓗ ᓕᓐᑭᓐ. 

